
46 - Ave, o santa sirena
Tradizionale (Ilbono) - T. Loddo (2005)

2 - Dominus tecum, Signora, bos cantant is mortalis: 
is angelus celestialis bos saludant tottus ancora. 
Alta divina aurora, campagna abbundanti amena.  
Tenei nos in memoria ... 
 
3 - Beneditta tui, Maria, beneditta tui Princesa, 
beneditta tui bellesa, beneditta monarchia, 
beneditta forti ghia, beneditta viva vena.  
 
4 - Femina sa prus diciosa, prus de tottus esaltada; 
de is Angelus coronada, de Gesus Mamma e Sposa. 
Terribili, portentosa de Lusbel forti cadena.  
 
5 - Benedittu su fiori, dignu fruttu ventris tui; 
Gesus soli, bosu nui, bestìa de risplendori, 
seis unicu terrori de s’inferru, e dura pena.  
 
6 - Seis sempiri abogada de is tristus peccadoris, 
alcanzainosì favoris, Mater Dei immaculada. 
Palma in celu piantada, o suavi filomena.  

7 - Ora pro nobis Reina, peccatoribus indignus; 
cun ogus dulcis, benignus mirai nos, Mamma divina. 
Rosa eletta senza spina, cara, amorosa sirena.  
 
8 - Nunc et in hora pregadi  mortis nostrae tantu amara; 
mamma de is fillus cara, mamma sola in puridadi; 
mamma a tottus liberadi d’infernali fogu e pena.  
 
9 - Amen, Gesus supplicaus, amen, Gesus Salvadori; 
tottu su chi domandaus alcanzainosì cun fervori; 
gosende s’eternu Amori, e sa cara bosta serena.  
 
10 - A Maria supplicai comenti mamma e ministra; 
torrit a is çegus sa vista cantu podi camminai. 
Maria pozzat donai de biri sa luxi appiena.  
 
11 - Is Ilbonesus devotus bos venerant dignamenti 
e  cun preghieras e votus bos acclamant onnipotenti. 
Bos goseus eternamenti in sa gloria senza pena.  
 
12 - Beneittu su pintore chi t’hiada ritratau; 
su mari t’hat portau po opera de su Redentore. 
Calmai ogni terrore de s’umanidadi in pena. 

